
Suspendiran
načelnik u SIPA

Tužilaštvo BiH dostavilo je Državnoj
agenciji za istrage i zaštitu (SIPA) nare-
dbu o provođenju istrage protiv policij-
skog službenika SIPA V. A, načelnika
Odjela za zaštitu svjedoka, zbog posto-
janja osnova sumnje o počinjenom kri-
vičnom djelu zloupotrebe položaja ili ovla-
štenja u predmetu interni oglas za una-
pređenje u Državnoj agenciji za istrage
i zaštitu od 7. oktobra 2011. Kako je sao-
pćeno iz SIPA, postupajući po zahtjevu
Odjela za unutrašnju kontrolu, Disciplin-
ska komisija pokrenula je postupak
protiv policijskog službenika V. A. zbog
postojanja osnova sumnje da je počinio
težu povredu službene dužnosti - pona-
šanje koje narušava ugled policijskog or-
gana te je on jučer privremeno suspen-
diran, do okončanja krivične istrage ili
do okončanja krivičnog postupka.


